
Advice of Swami Vivekananda (200)

ஸ்வாமிவிவேகாநந்தோ³பதே³ஶத்³விஶதி:

அவதார:
ஸ்தா²பகாய ச த⁴ர்மஸ்ய ஸர்வத⁴ர்மஸ்வரூபிணே ।
அவதாரவரிஷ்டா²ய ராமக்ரு’ஷ்ணாய தே நம: ॥ 1॥
ராமக்ரு’ஷ்ணாவதாரே து ஸ்தி²தம் ஸர்வமநந்தகம் ।
அநந்தப்ரேம, ப⁴க்திஶ்சாநந்தா,ஜ்ஞாநமநந்தகம் ॥ 2॥
ஸஹஸ்ரயுக³பர்யந்தம் யல்லப்³த⁴ம் விஶ்வஹிந்து³பி: ⁴ ।
ராமக்ரு’ஷ்ணேந தல்லப்³த⁴மேகஸ்மிந்நேவ ஜந்மநி ॥ 3॥
ஸர்வஜாதீயவேதா³நாம் ராமக்ரு’ஷ்ணஸ்ய ஜீவநம் ।
வித்³யதே பா⁴ஷ்யரூபம் தத்³வேதா³ர்தா²நாம் ப்ரகாஶநே ॥ 4॥
கஸ்யாபி தே³ஶஸ்ய க³தேதிஹாஸே

ந தாத்³ரு’ஶோ த⁴ர்மஸமந்வயோऽஸ்தி ।
ப்ரத்யக்ஷமீஶ: க²லு ராமக்ரு’ஷ்ணோ

லகு⁴ர்மதோऽஸ்ய த்வவதாரவாத:³ ॥ 5॥
யஸ்மிந்தி³நேऽஸௌ நரஜந்ம லேபே⁴

தஸ்மாத்³தி³நாத்ஸத்யயுக³ம் ப்ரவ்ரு’த்தம் ।
பே⁴தா³ விவாதா³ஸ்த்வகி²லா விநஷ்டா:
அஸ்ப்ரு’ஶ்யவர்க:³ ப்ரியதாமுபேத: ॥ 6॥

லுப்தோ ஹிந்து³க்²ரிஸ்தமோஹம்மதீ³ய-
பௌ³த்³தா⁴தீ³நாம் பே⁴த³பா⁴வ:ஸமந்தாத் ।

ஏகோ வர்ணோ வேத³ ஏகோऽது⁴நாஸ்தே
ஶாந்திஸ்தா²நம் நூதநம் பா⁴ரதம் ந: ॥ 7॥

“ப⁴க்திஜ்ஞாநே கர்மயோகௌ³ஸமேத்யா-
பே⁴த:³ஸம்பத்³யேத ஸத்³பா⁴வநாநாம் ।

ஜாயேதைவம் ந:ஸமாஜோ நவீந:”

ஸ்வாமிவிவேகாநந்தோ³பதே³ஶத்³விஶதி:

ப்ரேஷ்ட:² ஶ்ரேஷ்ட²ஶ்சாவதாரோபதே³ஶ: ॥ 8॥
“விஶ்வாஸோऽஸ்து”கு³ரோர்வாசி நிஶ்சிதா பா⁴ரதோந்நதி: ।
கர்தவ்யா:ஸுகி²ந:ஸர்வே நி:ஸ்வா:ஸாதா⁴ரணா ஜநா: ॥ 9॥
தே³ஶப⁴க்தி:
உமாநாத²ஸ்தவோபாஸ்ய:ஸர்வத்யாகீ³ ச ஶங்கர: ।
த⁴நஜீவநஸௌக்²யாநி ந ஸந்த்யாத்மஸுகா²ய தே ॥ 10॥
ப³லிஸ்வரூபோ ஜநிதோऽஸி மாது-

ஶ்சா²யா விராஜஸ்தவ ய:ஸமாஜ: ।
விபந்நசண்டா³ல த³ரித்³ரமூர்கா²-
ஸ்த்வத்³ரக்தமாம்ஸாந்விதபா³ந்த⁴வாஸ்தே ॥ 11॥

உச்சைர்வசோ ப்³ரூஹி ஸதை⁴ர்யக³ர்வோ
“ப்⁴ராதா மதீ³ய: க²லு பா⁴ரதீய: ।

ஸ ப்³ராஹ்மணோ வாஸ்த்வத²வாதிஶூத்³ர:
ஸ நிர்த⁴நோ வாஸ்து நிரக்ஷரோ வா ॥ 12॥

மமேஶ்வரோ பா⁴ரததே³வதே³வ்யோ
மாது: ஶுப⁴ம் யத்குஶலம் மதீ³யம் ।

த³த்த்வா ப³லம் மே ப³லிநீ புநஸ்த்வம்
மாம் மாதரித்த²ம் புருஷம் விதே⁴ஹி ॥ 13॥

க்³ரஸ்யதே ம்ரு’த்யுநா ஜந்துரேகவாரம் ஸ்வஜீவநே ।
மாதுருந்நதயே தஸ்மாத்ஸாஹஸம் குரு ஸாஹஸம் ॥ 14॥
த்³யௌருத்தமா பா⁴ரதபூ⁴ர்மமேயம்

தோ³லாஸ்வரூபா மம பா³ல்யகாலே ।
யூநஸ்ததா²ஸுந்த³ரநந்த³நம் ச

வாராணஸீயம் மம வ்ரு’த்³த⁴பா⁴வே ॥ 15॥
தூஷ்ணீம் ரஹ:ஸிக்ததுஷாரஸம்பத்

ஸம்பர்கத: பாடல-குங்மலாநாம் ।
விகாஸவத் விஶ்வசாரதா⁴ராம்,
ப்ரபா⁴விதா பா⁴ரதபா⁴வவ்ரு’ந்தை:³। ॥ 16॥

ஆப்லாவ்யதே விஶ்வமத³ம்யஶக்த்யா

ஸ்வாமிவிவேகாநந்தோ³பதே³ஶத்³விஶதி:

விநா நிநாத³ம் க²லு பா⁴ரதேந ।
த்⁴ருவம் நவீநம் யுக³மாவிராஸ்தே

ந ஜ்ஞாயதே து ப்ரப⁴வ:குதஸ்த்ய: ॥ 17॥
நாஶோந்முக²ம் ந: கிமு பா⁴ரதம் ஸ்யா-
த³ஹோ ததா³த்⁴யாத்மிகதாவிநாஶ: ।

க³தா த்⁴ருவம் த⁴ர்மஸஹாநுபூ⁴தி-
ர்ம்ரு’தா ஸதா³சாரவார்தா ! ॥ 18॥

விநாஶிதாத³ர்ஶஜக³த்ப்ரபா⁴வதா
ப்ரதிஷ்டி²தா சாஶு விலாஸிதா ப⁴வேத் ।

ப்ரதாரணா பாஶவிகம் ப³லம் விதி⁴-।
ர்த⁴நம் புரோதா⁴ ப³லிரஸ்மதா³த்மந ! ॥ 19॥

ந பா⁴ரதம் ருத்³த⁴ஸமுந்நதி ஸ்யா-
ந்ந சைதி நித்³ராவஶதாமிதா³நீம் ।

ஶக்தி: புந: காலமிமம் விஜேதும்।
ஸந்த்யக்தநித்³ர: க²லு கும்ப⁴கர்ண: ॥ 20॥

ஊர்ஜஸ்விகாலாயஸநிர்மிதாபி⁴-
ர்வஜ்ரம் வபு:ஸ்நாயுஶிராபி⁴ரஸ்து ।

ஸேவார்த²மஸ்மத்ப்ரியமாத்ரு’பூ⁴மே-
ரீஹா ப³லம் சாஸ்து யத்³விதீயம் ॥ 21॥

அநேந ஸத்³யத்நபரா ப⁴வேம
ப்ராப்தும் வயம் விஶ்வரஹஸ்யபோ³த⁴ம் ।

உத³ந்வத³ந்தஸ்தலமப்⁴யுபேம
ப்ராணவ்யயேநாப்யுத³யார்த²ஸித்³‍த்⁴யை ॥ 22॥

காலோऽயம் கடி²நஶ்ரமஸ்ய ப⁴வதோ ப்⁴ராதர்வச: ஶ்ரூயதா-
முத்தா²ய த்³ருதமாரப⁴ஸ்வ ஸமயே மந்யேऽதிநித்³ரா தவ ।

மாதா ப்ராப்தநிஜாஸநா ப³லவதீ தந்த்³ராபி⁴பூ⁴தா மநாக்
தஸ்யா ஆயதிருஜ்ஜ்வலா பரமஸௌ யுஷ்மத்ப்ரயத்நாஶ்ரயா ॥ 23॥

ப⁴விஷ்யந்மஹத்³பா⁴ரதம் கர்துமீஹா
யதி³ஸ்யாது³பாயத்ரயம் ஸம்விதே⁴யம் ।

அத³ம்யம் ப³ல நிர்மிதி:ஸங்க⁴ஶக்தே-

ஸ்வாமிவிவேகாநந்தோ³பதே³ஶத்³விஶதி:

ர்விகீர்ணா ஸமீஹா ததை²கத்வஸூத்ரா ॥ 24॥
ஆயாந்து மித்ராணி ப⁴வந்து வீரா

ப³ஹிர்விநிர்க³த்ய நிஜாந்த⁴கூபாத் ।
விதா⁴ய த்³ரு’ஷ்டிம் பரிதோ விஶாலாம்

பஶ்யந்து ராஷ்ட்ராணி கத²ம் ப்ரயாந்தி ॥ 25॥
ப்ரேமாஸ்தி சேந்மாநவஜாதிமாத்ரே

ஸ்வஜந்மபூ⁴மௌ ச ததா² த்வதீ³யம் ।
ஆயாஹி க³ந்தும் புரதோ ந பஶ்சாத்³
யதாமஹே ஸத்தமலக்ஷ்யஸித்³‍த்⁴யை ॥ 26॥

துத³ந்து ஸுஹ்ரு’த:³ஸர்வே ருத³ந்து தவ பா³ந்த⁴வா: ।
ஶ்ரேயஸீ ந க³தி: பஶ்சாந்நித்யமக்³ரக³திர்ப⁴வே: ॥ 27॥
உபேக்ஷ்யதே யஜ்ஜநதாஜநார்த³நோ

மஹத்தத³ம்ஹ: க்ரியதே நிரந்தரம் ।
த்⁴ருவம் ஹி தந்ந: பதநஸ்ய காரணம்

ந விஸ்மராதோ ஜநதாஸமுந்நதிம் ॥ 28॥
நிஷ்ப²லா ராஜநீதி:ஸ்யாத்ஸமுதா³யக்ரு’தேந யா ।
தத்தச்சி²க்ஷாந்நவாஸாநாமுபாயாந் பரிசிந்தயேத் ॥ 29॥
ந தாத்³ரு’ஶே விஶ்வஸிமீஶ்வரேऽஹம்

யோ மஹ்யமந்நம் ந த³தா³தி பூ⁴மௌ ।
ப்ரயோஜநம் ஸ்வர்க³ஸுகே²ந கிம் மே

ஶிக்ஷாந்நஶூந்யா யதி³ பா⁴ரதீயா: ॥ 30॥
ஈர்ஷாம் த்³வேஷம் பரித்யஜ்ய ஸஹாந்யைர்ப⁴வ ஸோத்³யம: ।
ஸ்வதே³ஶப³ந்து⁴வர்கா³ர்த²மித³மாவஶ்யகம் பரம் ॥ 31॥
உத்தா²ய தா⁴ரய து⁴ரம் த்வரிதம் ஜக³த்யாம்

ஜாநாஸி ஜீவிதமித³ம் க்ஷணப⁴ங்கு³ரம் தே ।
ஜாதோऽஸி யத்கிமபி லக்ஷ்ம த்யஜ ஸ்வகீயம்

ஜாதா:ஸ்தி²தா: கதி ந வா பஶவோ ம்ரியந்தே ॥ 32॥
ப⁴யம் புத்ர! பரித்யஜ்யாநிஶமக்³ரேஸரோ ப⁴வே: ।
நிர்பீ⁴கா ஏவ ஶோப⁴ந்தே நரா: கேஸரிணோ யதா² ॥ 33॥

ஸ்வாமிவிவேகாநந்தோ³பதே³ஶத்³விஶதி:

விமுக்த்யை தே³ஶஸ்ய ப்ரயதநபரோऽதா²ஸ்ய ஜக³தோ
ப⁴வ, த்வய்யேவாஸ்தே ஶ‍்ரு’ணுஸகலஸேவாப⁴ரத்⁴ரு’தி: ।

உதே³த்வந்தர்ஜ்யோதி:ஸததமதி⁴ஜீவாத்மநிஹிதம்
ருசிர்வேதா³ந்தஸ்ய ப்ரதிக்³ரு’ஹமிதா³நீம் ப்ரவிஶது ॥ 34॥

ஆதௌ³ஸமால்பாவிதமஸ்து பா⁴வை-

ராத்⁴யாத்மிகைரருந்நதபா⁴ரதம் ந: ।
ததோऽநு ஸாமாஜிக ராஜகீய-
விசாரதா⁴ராபி⁴ருதே³து கார்யம் ॥ 35॥

ஆஜீவநம் ப⁴வத கார்யபரா, ப⁴வத்ஸு
ஸ்தி²த்வாத்³ய ம்ரு’த்யுமநு சாபி ப⁴வேந்மமாத்மா ।

ஆயாதி யாதி நநு பார்தி²வஜீவநம் நோ
நித்யாநி கிம் விப⁴வமாநயஶ:ஸுகா²நி ? ॥ 36॥

த்³வாவேவ ப⁴வதா³த³ர்ஶௌ ஸேவா த்யாக³ஸ்ததா² தயோ: ।
சேத்³ பா⁴ரதேந தாதா³த்ம்யம் ஶேஷம் ஸம்பத்ஸ்யதே ஸ்வயம் ॥ 37॥
அபி⁴லஷஸி யதி³ த்வம் பா⁴ரத!ஸ்வாம் ஸம்ரு’த்³தி⁴ம்

விகிர ஜக³தி ஸர்வம் ரத்நஜாதம் ஸ்வகீயம் ।
அபரஜநபதே³ப்⁴ய: ப்ராப்துமிச்சே²ர்யது³ச்சம்

க்³ரஹணமத² ச தா³நம் லௌகிகோ த⁴ர்மமார்க:³ ॥ 38॥
ப்ரத்யக்³க³தௌ யத³ப⁴வந்மம ஹார்த³பாத்ரம்

தீர்த²ம் பவித்ரமது⁴நா மம பா⁴ரதம் தத் ।
ப்ரத்யாக³தோऽத்ரஜரஜ: ஶிரஸா வஹாமி

புண்யோ வஹந்நிஹ விபா⁴தி கத²ம் ஸமீர: ॥ 39॥
விஶ்வாஸோ ப³லம் ச
அநந்தம் ப³லமேவ ஸ்யாத்பரோ த⁴ர்ம: பரேஶ்வர: ।
தௌ³ர்ப³ல்யம் பரிஹர்தவ்யம் தா³ஸ்யேந ச ஸஹாத்மந: ॥ 40॥
ப³லம் ஜீவநம் து³ர்ப³லத்வம் ச ம்ரு’த்யு-
ர்ப³லம் ஶாஶ்வதம் ஸ்யாத³லம் ஸித்³தி⁴பீ³ஜம் ।

ப³லம் ஸௌக்²யக்ரு’த்³ து³ர்ப³லத்வம் ச து:³க²ம்
ப³லாந்யர்ஜயத்⁴வம் ப³லாந்யஜயத்⁴வம் ॥ 41॥

ஸ்வாமிவிவேகாநந்தோ³பதே³ஶத்³விஶதி:

“ப³த்³வோऽஸ்மி மூர்கோ²ऽஸ்மி ச து³ர்ப³லோऽஸ்மி”

த்வயோச்யதே சேத்தவ து³ர்ப⁴க³த்வம் ।
தௌ³ர்ப³ல்யசிந்தா ந ஸகே² விதே⁴யா

ப்ரத்யாத்மஸம்ஸ்த²ம் ப³லமாவிரஸ்து ॥ 42॥
ப³லம் பரம் ஜீவநமார்க³த³ர்ஶகம்

க்ரியாப்ரதா⁴நே ஜக³தீஹ ஸர்வஶ: ।
பரித்யஜேர்து³ர்ப³லதாநுஸாரதாம்

ஸமுத்³யமே ஸா ப்ரதிப³ந்தி⁴கா யத: ॥ 43॥
ஶ்ரத்³த⁴த்த யூயம் மம வீரமித்ரா-
ண்யத்ராக³தா உந்நதகார்யஹேதோ: ।

க்ஷுத்³ரஶ்வஶப்³தா³த³த²வாபி வஜ்ரா-
த³பீ⁴ரவ: கர்ம நிஜம் குருத்⁴வம் ॥ 44॥

தேஜஸ்விநோ ஜநா அத்³தா⁴ ஶ்ரத்³தா⁴வந்தோ ப³லாந்விதா: ।
நிர்மலாந்தா அபேக்ஷ்யந்தே புருஷாஸ்து ஸபௌருஷா: ॥ 45॥
ஸர்வேऽபி தோ³ஷா: ப்ரப⁴வந்த்யஶக்தே-
ரஶக்திரம்ஹ:கரணேऽபி ஶக்தா ।

ஸ்வார்த²ஸ்ய மூலப்ரப⁴வோऽப்யஶக்தி-
ஸ்தயைவ லோகா: கலஹே ப்ரவ்ரு’த்தா: ॥ 46॥

ப்⁴ராதர்வ்ரு’தா²யம் ப⁴வத³ஶ்ருபாத-
ஸ்த்வய்யேவ நாஸ்தே நிஹிதம் ப³லம் கிம ? ।

ஸ்வாம் சேத்³விஜாநாஸி ப³லிஷ்ட²! ஶக்திம் ।
ஸர்வம் ஜக³த்த்வத்பத³லக்³நமேவ ॥ 47॥

ஸப்ரேமபா⁴வை:ஸப³லைர்மநுஷ்யை:
ஸத்யாநுராகை³ரது⁴நாஸ்தி கார்யம் ।

ப்ரதாரகை: கிம் க்ரியதே ஸுகார்யம்
தஸ்மாத்ஸகே² த³ர்ஶய பௌருஷம் தே ॥ 48॥

ஶைத்யம் க்ஷுதா⁴ பார்தி²வஜீவநம் ச
ந கிஞ்சிதீ³ஶோ ப³லநாயகோ ந: ।

அத³ம்யவிஶ்வாஸஸஹாநுபூ⁴தீ
ஆஸ்தாம் புரஸ்தாத³நிஶம் புரஸ்தாத் ॥ 49॥

ஸ்வாமிவிவேகாநந்தோ³பதே³ஶத்³விஶதி:

கதா³பி பஶ்சாந்ந விலோகநீயம்
சிந்த்யம் ந “கர்தவ்யபதே² பதேத்க:” ।

நித்யம் வயம் போ:⁴ புரதோ வ்ரஜாம:
கஶ்சித்பதத்யந்யதரோऽப்⁴யுபைதி ॥ 50॥

அஸீமதை⁴ர்யம் ச ஸமுத்³யமஶ்ச
மஹாம்ஶ்ச கார்யக்ஷமதா கு³ணோऽபி ।

ஆஜ்ஞாகரத்வம் மிலிதாநி ஸந்தி
வ்யக்தேஶ்ச ராஷ்ட்ர்ஸ்ய யஶஸ்கராணி ॥ 51॥

அபேக்ஷ்யதே வ்யக்திப³லிஷ்ட²தாதௌ³

ஶ்ரத்³தா⁴த²லக்ஷ்யம் ப்ரதி தத்பரத்வம் ।
ஏதத்ஸமக்³ரம் த்வயி வித்³யதே சே-
த்கஶ்ச்யாவயேத்த்வாம் நிஜகார்யமார்கா³த் ॥ 52॥

த்யாக:³ தா³நஶீலதா ச
ஶ்ரூயதாம் நிஶ்சிதே ம்ரு’த்யாவாத³ர்ஶோऽஸ்து மஹாம்ஸ்தவ ।
வரம் ம்ரு’த்யுமுகே² வாஸோ மஹாத³ர்ஶஸ்ய பாலநே ॥ 53॥
விகிரதிதராம் கோऽஸ்மிம்ல்லோகே ப்ரகாஶபரம்பராம் ?

க³தயுக³க³தோ த⁴ர்மஸ்த்யாக:³ புந:ஸமுதே³ஷ்யதி ।
ஜக³தி ஸத³யா:ஸ்வாத்மோத்ஸர்க³ப்ரஸக்தஹ்ரு’தோ³ த்⁴ருவம்

ப³ஹுஜநஹிதஶ்ரத்³தா⁴ பு³த்³தா: ⁴ ஶதம் ப்ரப⁴வந்தபி ॥ 54॥
நிஸ்வார்த:²ஸர்வதா³ கர்மண்யதி⁴கம் ப²லமஶ்நுதே ।
ததா² த்வாசரணம் கர்தும் நரா தை⁴ர்யம் ந குர்வதே ॥ 55॥
ஆஸ்தே ஜீவநமேவ ப⁴ங்கு³ரமித³ம் துச்சோ²ऽபி⁴மாநஸ்ததா²
யத்ஸாம்ஸாரிகபோ⁴க³ஜாதமகி²லம் நாநாவிலாஸாந்விதம் ।

யோ ஜீவேத³பரார்த²ஸாத⁴நக்ரு’தே தஸ்யைவ ஜந்மோஜ்ஜ்வலம்
ப்ராணந்தோऽபி ம்ரு’தோபமா: க²லு நரா யே ஸ்வார்தி²ந: கேவலம் ॥ 56॥

கல்யாணாய ஸ்வராஷ்ட்ரம்ய ஸர்வஸ்ய ஜக³தஸ்ததா² ।
ஸ்வாத்மோத்ஸர்க³விதே⁴ரயந்மஹத்கார்யம் ந வித்³யதே ॥ 57॥
ஹிந்தோ³ஸ்வாபா⁴விகீ ஶ்ரத்³தா⁴ ஜீவிதம் ஶாஶ்வதம் தவ ।

ஸ்வாமிவிவேகாநந்தோ³பதே³ஶத்³விஶதி:

தத³ர்த²ம் சிந்தித: கஸ்மாத்கல்யாணம் ஜக³தாம் வரம் ॥ 58॥
கல்யாணம் ஜக³தாம் விதா⁴துமநிஶம் வாஞ்ச²ந்தி யே ஸஜ்ஜநா-
ரதே ஸம்பத்ஸுக²லாப⁴மாநயஶஸாமீஹாம் த்யஜந்து த்³ருதம் ।

தேஷாம் போட்டலிகாம் விதா⁴ய ஸஹஸாऽகா³தே⁴ க்ஷிபந்த்வம்பு³தௌ⁴
குர்வந்த்வீஶபதா³ம்பு³ஜம் ஸ்வஶரணம் வாக்யம் ஸதாமீத்³ரு’ஶம் ॥ 59॥

ஔதா³ர்யம் ப்ரியதாபி ஜந்துஷு ப⁴வேந்மித்ரேஷ்வமித்ரேஷு ச
ஸ்வாந்தேऽநந்தஸஹாநுபூ⁴திரநிஶம் து:³கா²பி⁴பூ⁴தே ஜநே ।

ஸத்³வித்³யாத⁴நஸம்பத³ந்விதநரேऽஸூயாநிவ்ரு’த்திஸ்தததா²
தோ³ஷாவிஷ்கரணாத்³விரக்திரபரஸ்யைதத்ஸதாம் லக்ஷணம் ॥ 60॥

ஸேவா
ப்ரதிஷ்டி²தஶ்சாருஶரீரமந்தி³ரே

த்வயாத்மதே³வ:ஸததம் நிஷேவ்யதாம் ।
ப்ரபு⁴ர்ந சேத்த்வம் ப்ரபு⁴மத்ர ஸேவிதும்

ப்ரயோஜநம் தேऽஸ்தி கிமந்யமந்தி³ரை: ॥ 61॥
நாரீம் நரம் சாகி²லஜீவலோகம்

ஸேவஸ்வ நாராயணபா⁴வதஸ்த்வம் ।
த³யாப்ரதா³நே நநு கோऽஸி தேஷாம்

ஸேவாப்ரதா³நம் சர த⁴ர்மமர்ம ॥ 62॥
ஶிவம் ஸகே² வந்தி³துமீஹஸே சிரம்

ஶிவாத்மஜாநாம் க்ரியதாம் ஸமர்சநம் ।
ஸம்பூஜயேத்³ய: பரமேஶபுத்ரகாந்

ஸ ஏவ ஸாக்ஷாஜ்ஜக³தீ³ஶபூஜக: ॥ 63॥
து³ர்பி⁴க்ஷது:³க²க³த³பீடி³தலோகஶோகம்

ஹர்தும் ப்ரயாத பு⁴வநே பு⁴வநேஶதுஷ்ட்யை ।
ப்ராணவ்யயாத³பி ஜநா:ஸுகி²ந: க்ரியந்தாம்

ஜாதா ஹி பஶ்யத வ்ரு’தா² ஶதஶோ ம்ரியந்தே ॥ 64॥
உச்சை:ஸ்தி²த: கரகு³ஹீதபணோ விநோதா³-
ந்மா ப்³ரூஹி “பி⁴க்ஷுக க்³ரு’ஹாண த³யாபரோऽஹம் ।”

தா³தா ப⁴வத்யுபக்ரு’தோऽத்ர பரம் க்³ரஹீத்ரா
ஸௌபா⁴க்³யமேததி³ஹ தே ஸ்வஸஹாயகர்து: ॥ 65॥

ஸ்வாமிவிவேகாநந்தோ³பதே³ஶத்³விஶதி:

ஈஶ:ஸ்தி²தோ த³லிதது³ர்ப³லது:³கி²தேஷு
யேऽர்ஹந்தி ஸேவநமலம் ப்ரியபா³ந்த⁴வாஸ்தே ।

தாந்ம்ரு’க³யஸே கத²மோஶமந்யம்
க³ங்கா³தடே க²நிதுமிச்ச²தி கோऽபி கூபம் ॥ 66॥

யாவஜ்ஜநா:ஸந்தி ஸஹஸ்ரஶோऽந்யே
ஶிக்ஷாவிஹீநாஶ்ச பு³பு⁴க்ஷிதாஶ்ச ।

அர்தே² ந தேஷாம் யதி³ ஶிக்ஷிதா:ஸ்மோ
ததா³ க்ரு’தக்⁴நாத்க²லு தி⁴க்³தி⁴க³ஸ்மாந் ॥ 67॥

து³ர்க³தாந்வீக்ஷ்ய யத்ஸ்வாந்தம் த்³ரவீப⁴வதி தத்க்ஷணாத் ।
ஸ மஹாத்மா ஸ்துதே: பாத்ரம்। நிர்விகாரஸ்த்வஸஜ்ஜந: ॥ 68॥
பரோபகார:ஸத்கார்யம் யத்³யபி ஸ்யாத்ஸகாரண: ।
ஶிவஜ்ஞாநாஜ்ஜீவஸேவா கார்யம் புண்யதமம் பரம் ॥ 69॥
ந கேவலம் மூர்திஷு வித்³யதே ஶிவ:

பரம் த³ரித்³ரேஷு ச து³ர்க³தேஷு ச ।
ஶுபா⁴க்ரு’திர்நிர்மல ! தத்க்ரு’தே க்ரு’தா

ஸமர்சநா ஸாரமதோऽவதா⁴ர்யதாம் ॥ 70॥
யாவஜ்ஜீவஸமஷ்டிகாரணவஶாதே³கோ மஹாகாஶவத்

யாவத்³வர்க³விபி⁴ந்நஜாதிஷு ததோ யோ தீ³நஹீநேஷு ச ।
யோ து³ஷ்டேஷு ச து:³கி²தேஷு ச புநர்வ்யாப்த:ஸமாநோऽநிஶம்

தஸ்யாராத⁴நஹேதுநா ஜநிததௌ கஷ்டம் ஸமீஹே மஹத் ॥ 71॥
ப்ரேம ததா² நி:ஸ்வார்த²தா
மயாநுபூ⁴தம் நிஜஜீவநேऽஸ்மி-

ந்நிர்வ்யாஜமந்த:கரணம் நராணாம் ।
ஸத்³பா⁴வநா ஶாஶ்வதிகம் ச ஹார்த³ம்

ஜேதும் ஜக³த்ஸர்வமலம் த்ரயம் ஸ்யாத் ॥ 72॥
ஏகோऽபி யுக்தஸ்த்ரிகு³ணைரமீபி:⁴

ஸஹஸ்ரஶோऽபி ச்ச²லநாபராணாம் ।
ந்ரு’ணாம் பஶூநாமபவித்ரமர்த²ம்

ப⁴வே ப⁴வேந்நாஶயிதும் ஸமர்த:² ॥ 73॥

ஸ்வாமிவிவேகாநந்தோ³பதே³ஶத்³விஶதி:

அஸ்மதா³ஶாவலம்போ³ऽஸ்தி ஹீநதீ³நஜநா: பர: ।
ஏத ஏவ நிதாந்தம் ஹி யாந்தி விஶ்வாஸபாத்ரதாம் ॥ 74॥

விஶ்வாஸஸ்த்வீஶ்வரே கார்யீ ந ச்ச²லேந ப்ரயோஜநம் ।
பரது³து:³கை²ர்து:³கி²தாநாம் ப⁴வேதீ³ஶ:ஸஹாயக்ரு’த் ॥ 75॥
ப⁴வ்யோ நி:ஸ்வார்த²பா⁴வோऽத்ர ஸதா³சாரோ விபா⁴வ்யதே ।
பரம் ஸ்வார்த²பரத்வம் ச து³ராசாரோ விசார்யதே ॥ 76॥
வஸுநா யஶஸா ச வித்³யயா

ப்ரியதாயா:ஸப²லத்வமாப்யதே ।
சரிதேந ஸதா விதா³ர்யதே-

ऽத³மநீயா நநு பி⁴த்திராபதா³ம் ॥ 77॥
ஸாப²ல்யஸ்ய ரஹஸ்யம் ஸ்யாத³ஹம்பா⁴வாந்நிவர்தநம் ।
தேந ஸித்³‍த்⁴யந்தி கார்யாணி ப்ரபா⁴வோऽபி மஹாந்ப⁴வேத் ॥ 78॥
விஸ்தாரோ ஜீவநம் ப்ரோக்தம் ஸங்கோசோ ம்ரு’த்யுரேவ ச ।
ஸ்நேஹ ஏவாஸ்தி விஸ்தார:ஸ்வார்த:²ஸங்கோச உச்யதே ॥ 79॥
ப்ரேமைவ நோ ஜீவநத⁴ர்ம ஏகோ

ய:ஸ்நிஹ்யதி ப்ராணிதி ஸ ப்ரகாஶம் ।
ய:ஸ்வார்த²ஸக்த:ஸ ம்ரு’தோऽஸ்தி ஜீவநம்

ஸ்நேஹேந ம்ரு’த்யுஶ்சிரஜீவிதத்வம் ॥ 80॥
தா⁴ர்யதே யத்³வத³ஸ்மாபி⁴। ஶ்வாஸோச்ச்²வாஸேந ஜீவிதம் ।
ததை²வாஹேதுகம் ப்ரேம ப⁴வேஜ்ஜீவநகாரணம் ॥ 81॥
சரித்ரஹீநத்வமவாப்ய லோகா

த⁴ர்மம் க³தப்ராணமகார்புரத்³ய
அபார்த²ஹார்த³ம் சரிதம் த்வபேக்ஷ்யம்

ஸௌஹார்த³பா⁴வ:குலிஶப்ரபா⁴வ: ॥ 82॥
பவித்ரதா சேதஸி தை⁴ர்யமக்³ர்யம்

ததா²ஸ்வத⁴ர்மாத்⁴யவஸாயதா ச ।
கு³ணத்ரயம் ஸ்யாத்ஸப²லத்வஹேது-

ஸ்ததா²பி ஸர்வோபரி ஹார்த³பா⁴வ: ॥ 83॥

ஸ்வாமிவிவேகாநந்தோ³பதே³ஶத்³விஶதி:

ஶிக்ஷா
மாநவாந்த:ஸ்தி²தாயாஸ்து பூர்ணதாயா விகாஸிதா ।
ஸச்சி²க்ஷா ப்ரோச்யதே ஸத்³பி⁴ர்நோ சேச்சி²க்ஷா நிரர்தி²கா ॥ 84॥
யா ஸ்வாவலம்ப³ம் ந த³தா³தி ஶிக்ஷா

“ஶிக்ஷாபி⁴தா⁴நம்” கத²மாப்நுயாத்ஸா ।
வித்³யார்தி²ந: பாட²க்³ரு’ஹேஷ்வஜீர்ண-

ருஜாது⁴நாக்ராந்ததயா விஶீர்ணா: ॥ 85॥
ஸாதா⁴ரணேஷ்வத² புநர்வநிதாஸமாஜே

ஶிக்ஷாஸம: கிமபரோऽஸ்தி பரோபகார: ।
வித்³யாப³லம் ப்ரஸ்ரு’தமத்ர யதா³ ப்ரதீச்யாம்

லோகோந்நதி:ஸமப⁴வத்பரிதஸ்ததா³நீம் ॥ 86॥
மஸ்திஷ்கம் பரிபூரிதம் யதி³ ப⁴வேதா³வேத³நாராஶிபி: ⁴

ஸம்போ³தா⁴நுப⁴வௌ விநா பரிணமேத்தத்கேவலம் ஸங்கரே ।
ஸாங்கர்யேண ப⁴வேத³ஶக்திரநிஶம் நாஶோந்முகீ², த்வம் தத:
ஶிக்ஷாமாஶ்ரய ஸச்சரித்ரநரதாதீ⁴பாகவித்³யாகரீம் ॥ 87॥

ஸ்த்ரீஶிக்ஷா
ந ஸ்யாத்ஸ்த்ரீணாம் ஸுதா⁴ரேண விநா ஸம்ஸாரமங்க³ளம் ।
ஏகபக்ஷா: பக்ஷிண: கிமுட்³ட³யந்தே விஹாயஸி ॥ 88॥
ஸ்வோபஜ்ஞமார்கை³ர்மஹிலா:ஸ்வகீயா:
குர்வந்து ஸர்வா:ஸரலா:ஸமஸ்யா: ।

நாந்யஸ்தத³ர்த²ம் யததாம் ஸ்த்ரிய: கிம்
ந பா⁴ரதீயா:ஸுதராம் ஸமர்தா:² ॥ 89॥

ஸ்யாதா³த்³யஶக்தேர்ஜக³தோ ஜநந்யா
விநோந்நதிம் நோந்நதிரத்³ய ந்ரூ’ணாம் ।

இத்யேவ ஹேதோ: கில ராமக்ரு’ஷ்ணை-

ர்கு³ருக்ரு’தா ஸ்த்ரீ பரிபூஜிதா ச ॥ 90॥
ஸாவித்ரீ த³மயந்தீ ச ஸீதா ச ஜநகாத்மஜா ।
ஆத³ர்ஶபூ⁴தாஸ்தா:ஸந்தி ஶ‍்ரு’ணு பா⁴ரத! பா⁴ரதோம் ॥ 91॥
யஸ்மிந்ஸமாஜே கில பா⁴ரதீயே

ஸ்வாமிவிவேகாநந்தோ³பதே³ஶத்³விஶதி:

ஜக³த்யஸாமாந்யகு³ணாந்விதாயா:। ।
ஜாதா ஜநி:ஸா ஜநகாத்மஜாயா

ஜாநாதி கர்தும் லலநாத³ரம் ஸா ॥ 92॥
ஆஸீத் ஸ்த்ரீணாம் ஜ்ஞாநலாபா⁴தி⁴கார:
பூர்வம் கஸ்மாத³த்³ய தா வஞ்சிதா:ஸ்யு: ।

யத்³வத்த்யக்தா ப்³ராஹ்மணைரந்யவர்ணா-

ஸ்தத்³வந்நார்யஶ்சி²ந்நஸர்வாதி⁴காரா: ॥ 93॥
பூர்வம் சாஸீத³க்³நிஹோத்ராதி³கார்யே

ஸாகம் பத்யா ஸ்தி²த்யபேக்ஷா வதூ⁴நாம் ।
அத்³யத்வே தா ஹந்த நார்ஹந்தி கே³ஹே

ஶாலிக்³ராமஸ்பர்ஶமாத்ரம் விதா⁴தும் ॥ 94॥
குத்ராபி ஶாஸ்த்ரே விஹிதம் கிமஸ்தி

“ஸ்த்ரீ ஜ்ஞாநப⁴க்த்யோரதி⁴காரஶூந்யா” ।
ஸீதா பதா³ங்காநுக்ரு’தி: பரம் தத்

ஸமுந்நதேரத்³ய விஶேஷமார்க:³ ॥ 95॥
நிந்த³ந்தி நாரீரநிஶம் நரா யே

தாஸாம் க்ரு’தே விஹிதம் கிமஸ்தி ?
க்ஷிப்தா: பரம் தா:ஸ்ம்ரு’திகாரபா³லை:

“ஸ்வாதந்த்ர்யஹீநா” “நரகஸ்ய பந்தா:²” ॥ 96॥
யதி³ஸ்யுர்க்⁴ரு’ணிதா: கீடா இவ நார்யஸ்தத: கத²ம் ।
மநுநோக்தம் யத்ர நார்ய: பூஜ்யந்தே தத்ர தே³வதா: ॥ 97॥
பாஶ்சாத்த்யக்ரு’த்யநுக்ரு’திர்யதி³ பா⁴ரதஸ்ய

நாரீஜநேந விஹிதா த்யஜதா ஸ்வலக்ஷ்யம் ।
தாபி: ⁴ ஸஹைவ ப⁴விதாऽவநதிர்நராணாம்

ஸர்வோ ப⁴விஷ்யதி புநர்விப²ல: ப்ரயத்ந: ॥ 98॥
த⁴ர்ம:
ந கோऽபி த⁴ர்மோ “நரதி³வ்யபா⁴வம்”
யதோ²ச்சகைர்கா³யதி ஹிந்து³த⁴ர்ம: ।

ஸ ஏவ சித்ரம் ப³த! து³ர்ப³லேஷு
பாத³ப்ரஹார குருதே நிதாந்தம் ॥ 99॥

ஸ்வாமிவிவேகாநந்தோ³பதே³ஶத்³விஶதி:

ஆத³ர்ஶேऽஸ்மிஞ்ஜீவநே மாநவாநாம்
ஶிக்ஷா ப⁴க்திஜ்ஞாநயோக³த்ரயஸ்ய ।

த⁴ர்மாணாம் ஸல்லக்ஷ்யமேதத்ஸமேஷாம்
வேதா³ந்தஸ்தத்ஸித்³த⁴யே ஸ்யாத்ஸமர்த:² ॥ 100॥

ஸ்பர்ஶாஸ்பர்ஶௌ நாஸ்தி ஹிந்து³த்வசிஹ்நம்
ஸம்ஸ்காரோऽயம் கேவலம் நிந்த³நீய: ।

த்³ரு’ஷ்டம் நாம க்வாபி ஶாஸ்த்ரப்ரமாணம்
ஸாமாஜிக்யாஸ்தூந்நதேர்விக்⁴ந ஏஷ: ॥ 101॥

ந த⁴ர்மதோ³ஷோऽஸ்த்யத²வாத்ர கோऽபி
பாக²ண்டி³நோ யச்ச²லநாபராஶ்ச ।

பரார்த²நாம்நா விவிதை⁴ருபாயை:
ப்ரதாரயந்தி ச்ச²லஶூந்யசித்தாந் ॥ 102॥

புராணத⁴ர்மாத்து புரோஹிதாநாம்
த்யாகா³த்³ப⁴வேது³த்தமஹிந்து³த⁴ர்ம: ।

தேநாத² பாஶ்சாத்யஸமாஜவர்க:³
ப்ரபா⁴வித:ஸ்யாதி³தி நிஶ்சயோ மே ॥ 103॥

த⁴ர்மம் விநாஸ்மாகஸமாஜவர்கோ³
ப⁴வேத³ரண்யம் பஶுபி⁴ர்விகீர்ணம் ।

போ⁴கா³ விலாஸா ந மநுஷ்யத⁴ர்மோ
ஜ்ஞாநம் பரம் ஜீவநஸாத்⁴யமுச்சை: ॥ 104॥

த⁴ர்மஸ்த்வலௌகிகோபாய: பஶுர்யேந நராயதே ।
நராஶ்சாபீஶ்வராயந்தே விநா த⁴ர்மம் நர: பஶு: ॥ 105॥
ப்ரத்யக்ஷம் ஶாஶ்வதம் யத்ப்ரகடயதி புநர்ஜீவநம் மாநவாநாம்

ஜ்ஞாநாத³ஜ்ஞாநஸாந்த்³ரம் பஶுமபி மநுஜம் த்³ராக்கரோதி ப்ரபா⁴வாத் ।
தம் ஸாக்ஷாதீ³ஶ்வரேऽயம் விபரிணமயதி ஸ்வேந்த்³ரஜாலாதி³வாந்தே

த⁴ர்ம: கிம் கிம் ந குர்யாஜ்ஜக³து³பக்ரு’தயே கல்பவ்ரு’க்ஷேண துல்ய: ॥ 106॥
ஸர்வக³ம் பரமம் தத்த்வம் நாஸி சேத்³ த்³ரஷ்டுமீஶ்வர: ।
அத்⁴யாத்மஜ்ஞாநஸூர்யஸ்ய நோத³யஸ்தவ மந்தி³ரே ॥ 107॥

ஸ்வாமிவிவேகாநந்தோ³பதே³ஶத்³விஶதி:

த்வயீஶ்வரோ ய:ஸகலேऽபி வித்³யதே
ந பு³த்⁴யதே சேதி³யமஜ்ஞதா தவ ।

ஸமக்³ரமேகம் யதி³ பி⁴ந்நதா குத:
பரம் ஹிதத்வம் ப்ரதி ஜீவமந்தி³ரம் ॥ 108॥

“ஈஶ்வர: க²லு ஜக³த்பிதா”ஸ்வயம்
ப்ரார்த²நாஸு ப⁴வதேத³முச்யதே ।

ப்ரத்யஹம் வ்யவஹ்ரு’தௌ பரம் பரம்
மந்யஸே ந கிமிதி ஸ்வபா³ந்த⁴வம் ॥ 109॥

த்வமம்ஶபூ⁴தோऽஸ்யவிநாஶிவஸ்துந:
ஸமஷ்டிரேஷாப்யவிநாஶிநீ மதா ।

அத:ஸ்வகீயாம் ப்ரக்ரு’திம் விபா⁴வயந்
ஸமஷ்டிஸேவாமிஹ கர்துமர்ஹஸி ॥ 110॥

மாநவே மாநவே மாந்யா தி³வ்யதா யாதி³த:ஸ்தி²தா ।
ப்ரகடீகரணம் தஸ்யா த⁴ர்ம இத்யுச்யதே பு³தை: ⁴ ॥ 111॥
நோச்சைர்வாதா³ நாபி ஸித்³தா⁴ந்ததா⁴ரா

நாப்யஸ்மாகம் சாருநாநாமதாநி ।
த⁴ர்ம:, கிந்து ஸ்வாநுபூ⁴தேரவாப்தி:
கிம் சைதஸ்யா: கார்யஜாதே ப்ரகாஶ: ॥ 112॥

மூர்திர்க்³ரந்தா² மந்தி³ரே ப்ரார்த²நாயா:
ஸித்³தி⁴ப்ராப்த்யை கேவலம் ஸந்த்யுபாயா: ।

ஸாக்ஷாத்கார:ஸ்வாத்மநோ தி³வ்யதாயா
உச்சைர்த்⁴யேயம் யா ஹி நித்யம் புரஸ்தாத் ॥ 113॥

யதா³ஸந்தோஷ:ஸ்யாத்க்ஷணிகஸுக²துச்சே²ந ஜக³தா
க்⁴ரு’ணா த்³ரு’ஷ்ட்வா லோகே கபடபரிபூர்ணா வ்யவஹ்ரு’திம் ।

யதா³ ச த்³வேஷ:ஸ்யாத³ந்ரு’தவசநே நாஸ்திகஜநே
ததா³ த⁴ர்மாபேக்ஷம் ப⁴வதி க²லு ஸஶ்ரத்³த⁴ஹ்ரு’த³யம் ॥ 114॥

அவாப்ய ஜ்ஞாநமீஶஸ்ய சிந்தநம் தஸ்ய நித்யஶ: ।
ப்ரத்யக்ஷம் தேந ஸம்பா⁴ஷா ப்ரோச்யதே த⁴ர்மலக்ஷணம் ॥ 115॥
ஸ்நேஹ:ஸம்பூர்ணஸம்ஸாரே ஸ்தி²தப்ராணிஷு நிர்மல: ।

ஸ்வாமிவிவேகாநந்தோ³பதே³ஶத்³விஶதி:

உதா³ரதா ததா² தேஷு த⁴ர்மஸ்ய நிகஷ:ஸ்ம்ரு’த: ॥ 116॥
பாவித்ர்யம் நிர்மலத்வம் ஸுக்ரு’திததிரதி:ஸர்வபூ⁴தாநுகம்பா

த⁴ர்மஸ்யைகஸ்ய ஸம்பந்ந க²லு ஸமப⁴வந் கிம் ச ஸர்வத்ர ஸந்த: ।
“அந்யே லுப்யந்து த⁴ர்மா மம ப⁴வது புந:ஸர்வத⁴ர்மப்ரதா⁴நோ”
யத்³யேவம் கோऽபி வாஞ்ச²த்யகி²லஜநத³யாபாத்ரமேதம் தி⁴க³ஸ்து ॥ 117॥

ஶ்ரூயதாமது⁴நா மித்ர! த⁴ர்ம-பே⁴தோ³ விநங்க்ஷ்யதி ।
ஸர்வத⁴ர்மபதாகாஸு வஞ்சநம் லிகி²தம் ப⁴வேத் ॥ 118॥
“ஸஹயோகோ³ விரோதோ⁴ ந” “ஸ்வீக்ரு’திர்ந விநாஶநம்” ।
“ஶாந்தி:ஸமந்வயஶ்சாபி” “ந கலிர்ந மதே பி⁴தா³” ॥ 119॥
மதாநி ஶாஸ்த்ராணி ச மந்தி³ராணி

க்ரியாகலாபா:ஸமநுஷ்டி²திஶ்ச ।
யத³ங்க³பூ⁴தாநி ஸ முக்திலாபோ⁴

த⁴ர்மஸ்ய ஸர்வஸ்வமித³ம் ப்³ருவந்தி ॥ 120॥
த⁴ர்மாஶ்ரயம் த்வம் கலஹம் ந குர்யா

அஜ்ஞாநமூல: கலஹோऽநிஶம் ஸ்யாத் ।
அஸாரதத்த்வாஶ்ரயமேவ நூநம்

கிம் தா⁴ர்மிகஸ்யாஸ்தி கலேர்ந பீ³ஜம் ॥ 121॥
பாவித்ர்யமாத்⁴யாத்மிகதா விதா⁴தும்

ஸ்வம் நீரஸம் தூ³ரமிதோ யதை³வ ।
ததை³வ த⁴ர்மே கலஹா ப⁴வந்தி

ப⁴வத்யஶாந்திஶ்ச ஜக³த்யநந்தா ॥ 122॥
ந வைதி³காஸ்தாந்த்ரிகாஶ்ச ந ச வேதா³ந்திநோ வயம் ।
பௌராணிகாஸ்ததா² ந ஸ்ம: கேவலம் “ஸ்ப்ரு’ஶ மா” வயம் ॥ 123॥
த⁴ர்மோऽஸ்மாகம் ஶிஷ்யதே பாககே³ஹே

தே³வோऽஸ்மாகம் பாகபாத்ரஸ்வரூப: ! ।
த்⁴யேயம் சாஸ்தே “மா பவித்ரம் ஸ்ப்ரு’ஶேர்மா”-
மித்த²ம் ஸர்வே ஸ்வாத்மநாஶம் வ்ரஜாம: ! ॥ 124॥

த⁴ர்மோபதே³ஶஸ்து பு³பு⁴க்ஷிதாநாம்
வைதே⁴யதா ஸ்யாத³த² வா ப்ரமாத:³ ।

ஸ்வாமிவிவேகாநந்தோ³பதே³ஶத்³விஶதி:

ரிக்தோத³ராணாம் கிமு த⁴ர்மபா⁴வ: ?

க்ஷுத்பீடி³தாம்ஸ்தோஷய போ⁴ஜநேந ॥ 125॥
வ்யஷ்டேர்யதா² ஜீவநலக்ஷ்யமேகம்

ததா²ஸமஷ்டேரபி நிஶ்சிதம் ஸ்யாத் ।
அங்கீ³க்ரு’தம் பா⁴ரதவாஸிபி⁴ர்ய-
ல்லக்ஷ்யம் புரா தைர்ந க்ரு’த: ப்ரமாத:³ ॥ 126॥

விவித⁴ம்
பா⁴ரதமஹிமா
ப்ராச்யாம் து பா⁴ரதாதே³வ ஸர்வம் ப்ராசீநகாலத: ।
ப்ரஸஸாராத்ர ஸம்ஸாரே ப்ரீதிர்ஜ்ஞாநம் தப: ஶிவம் ॥ 127॥
த⁴ர்மஸ்யாவாஸபூ⁴மி: ப்ரப⁴வபத³மித³ம் நித்யஶோ த³ர்ஶநாநாம்

நாநாவீரை:ஸுதீ⁴ரைரவிரதமவநாத்ஸ்வஸ்திகாலாத³நாதே:³ ।
விஶ்வப்ரேமப்ரகர்ஷ: ப்ரக்ரு’திமது⁴ரிமா மார்த³வம் பா⁴வநாநா-
மேபி⁴ர்லோகஸ்ய கர்தும் ப்ரப⁴வதி ஸததம் நேத்ரு’தாம் பா⁴ரதம் ந: ॥ 128॥

ஆகா⁴தப்ரதிகா⁴தஸங்கடஶதைருத்³யத்ஸமாஜப்ரதா²-
சாராணாம் ததிபி⁴ஶ்ச ஸங்குலமபூ⁴தா³க்ராந்தமேத்யாரிபி:⁴ ।

ஆஸ்தே ப்ராணப³லாந்விதம் தத³பி யத்துங்கா³த்³ரிஶ‍்ரு’ங்கோ³பமம்
மந்யே பா⁴ரதஜீவநம் க²லு ஜக³த்யாத்³யந்தஶூந்யம் த்⁴ருவம் ॥ 129॥

ந ஜ்ஞாதோ க்³ரீஸதே³ஶோऽப⁴வத³வநிதலே ரோமவார்தாபி நாஸீத்
யூரோபஸ்தா²ஶ்ச லோகா க³ஹநவநக³தா தீ³ர்க⁴மாஸந்நஸப்⁴யா: ।

த்⁴வாந்தச்ச²ந்நேதிஹாஸம் ஜக³தி³த³மகி²லம், து³ர்ப³லா கிம்வத³ந்தீ
தத்ராஸீத³ச்சஶைலஸ்தி²ரதரவஸதி:ஸம்ஸ்க்ரு’திர்பா⁴ரதீயா ॥ 130॥

ஆத³ர்ஶாநாம் ஜந்மபூ⁴ர்விஶ்ரதாநாம்
ஸத்³பா⁴வாநாமாகரோ பா⁴ரதம் ந: ।

அஸ்மாதே³வாத்⁴யாத்மிகஜ்ஞாநதா⁴ரா-
பூர: பூர்வம் ப்ரஸ்தி²தௌऽபூ⁴ஜ்ஜக³த்யாம் ॥ 131॥

ஸம்ஸாரே புநரப்யஸ்மிந்பூரோऽயம் ப்ரஸரிஷ்யதி ।
நவஜீவநஸஞ்சாரோ த்⁴ருவம் யேந ப⁴விஷ்யதி ॥ 132॥
கா புண்யபூ⁴மிருசிதா ஜக³தீதலேऽஸ்மிந்

ஸ்வாமிவிவேகாநந்தோ³பதே³ஶத்³விஶதி:

கிம் ஸ்தா²நமத்ர பரமீஶ்வரலாப⁴ஸித்³‍த்⁴யை ? ।
ந்ரூ’ணாம் ச கர்மப²லபோ⁴க³பத³ம் கிமாஸ்தே ?

தத்ரோத்தரம் ஶ‍்ரு’ணுத பா⁴ரதபூ⁴ரியம் ॥ 133॥
க்ஷேத்ரம் கிமஸ்தி ப³லஶீலத³யாகு³ணாநா-
மந்தர்த்³ரு’ஶோऽப்யஜநி யத்ர பரோ விகாஸ: ।

ஜாதா ச யத்ர பரமாத்மவிசாரசர்சா
தத்ரோத்தரம் ஶ‍்ரு’ணுத பா⁴ரதபூ⁴ரியம் ந: ॥ 134॥

மஹாமஹிமமண்டி³தா ப⁴வதி பா⁴ரதீ பூ:⁴ புரா
ஸமுஜ்ஜ்வலதரா த்⁴ருவம் ஸ ஸமயோऽசிராதே³ஷ்யதி ।

க்³ரு’ஹீதஜநுஷோऽத்ர ஸம்ஶ்ருதமஹர்ஷய: பூர்வவத்
ஸமக்³ரஜக³தோ ஜநாந் ஸுபத²கா³ந்விதா⁴ஸ்யந்தி தே ॥ 135॥

(ப³ந்து⁴ஸேவா)
ஆநந்தி³தா ப⁴வத பா³ந்த⁴வஸேவநார்த²ம்

யுஷ்மாபி⁴ரேவ மது⁴ரோऽவஸரோऽத்³ய லப்³த:⁴ ।
ஆப்லாவிதம் த யேந ஜக³த்ஸமக்³ரம்

வ்ரு’த்³தி⁴ம் ஸ யாதி க²லு த⁴ர்மஸமுத்³ரபூர: ॥ 136॥
நி:ஸ்வாந்நித்யம் து:³கி²தாநீஶபுத்ராந்

யே ஸேவந்தே பாபிநஸ்தாபிநஶ்ச ।
தேஷாம் ஜிஹ்வாக்³ரஸ்தி²தா பா⁴ரதீ ஸ்யாத்³
தே³வீ சாஸ்தே மாநஸே ஶக்திரூபா ॥ 137॥

பரார்த²ம் த்யக்தஸர்வஸ்வோ முக்தஸ்திஷ்ட²தி மாநவ: ।
இதோ ப்⁴ரஷ்டஸ்ததோ ப்⁴ரஷ்டோ “முக்திர்மே ஸ்யாதி³தி ப்³ருவந்” ॥ 138॥
(த⁴ர்மமஹத்தா)
த⁴ர்ம: பரோ பா⁴ரதபுண்யபூ⁴மௌ

ஜாதீயஶக்தேரவலம்ப³ரூப: ।
தே³ஶஸ்ய நோ ஜீவநகீ³தஶாஸ்த்ரே

த⁴ர்ம: ப்ரதா⁴நஸ்வரதாமுபைதி ॥ 139॥
நார்ஹா வயம் த்யக்துமத:ஸ்வத⁴ர்ம-
மாத³ர்ஶபூ⁴த-ஸ்வப³லம் கதா³பி ।

அஸாவதா⁴நா யதி³ தம் த்யஜேம

ஸ்வாமிவிவேகாநந்தோ³பதே³ஶத்³விஶதி:

ப்ரதிக்ரியா தஸ்ய ப⁴வேத³த³ம்யா ॥ 140॥
(பா⁴ரதஸ்ய அவநதி:)
யஸ்மிந்தி³நே “ம்லேச்ச²”பத³ம் ப்ரஸித்³த⁴ம்

சி²ந்நம் விஜாதீயஜநை:ஸகி²த்வம் ।
தஸ்மிந்தி³நே பா⁴ரதபா⁴க்³யஸூர்யோ-

ऽப்யஸ்தாசலம் க³ந்துமிவ ப்ரவ்ரு’த்த: ॥ 141॥
(கர்ம அகர்ம ச)
ஆத்மபா⁴வவிகாஸஸ்ய காரணம் கர்மஸம்ஜ்ஞிதம் ।
அநாத்மபா⁴வோ யேந ஸ்யாத் தத³கர்மேதி ஸம்ஸ்ம்ரு’தம் ॥ 142॥
ஸப³லா: கார்யகர்தாரோ விஶ்வம் ஜேதுமலம் த³ஶ ।
ஸஹஸ்ரஶோऽபி வைதே⁴ய ந ஸமர்தா² ப⁴வந்தி தே ॥ 143॥
பஶுநரத்வமாப்நோதி ஸத்கர்மவஶத: பரம் ।
நர: பஶுத்வம் லப⁴தேऽஸத்கர்மவஶதோऽவஶ: ॥ 144॥
(ஸ்த்ரீ-மஹிமா)
ஜாதாந்யஜாதிஷு ஜக³த்யப³லோந்நதிர்யா

ஸா யோஷிதாம் கில ஸுயோக்³யபத³ஸ்ய லாபா⁴த் ।
யாதோ⁴க³திஶ்சிரமபூ⁴தி³ஹ பா⁴ரதேऽஸ்மிந்

ஸா ஶக்திரூபமஹிலாஸு நிராத³ரேண ॥ 145॥
(மாநவோந்நதி:)
ஸமாநாதி⁴காரா ஜநா ஜீவநே ஸ்யு:
பரம் து:³கி²தா ஜந்மதோ ஜாதிபே⁴தா³த் ।

அத: கர்மணோ வர்ண இத்யேவ ஸத்யம்
ஸமாஜோந்நதாவஸ்தி த⁴ர்மோச்சதத்த்வம் ॥ 146॥

அயி! கடோ²ரதரம் க²லு ஜீவநம்
தநுதரம் க்ஷணஜீவி ச தத்ப²லம் ।

பிஹிதமஸ்தி தவாக்³ரமதா²ப்ரப⁴ம்
தத³பி தீ⁴ரதயாக்³ரஸரோ ப⁴வே: ॥ 147॥

உத்திஷ்ட² ஜாக்³ரு’ஹி த்³ராக்த்வம் ஸ்வப்ரேநாலம் தவாது⁴நா ।
ஸ்வலக்ஷ்யப்ராப்திபர்யந்தமுத்³யமம் ந பரித்யஜே: ॥ 148॥

ஸ்வாமிவிவேகாநந்தோ³பதே³ஶத்³விஶதி:

ஸஹாநுபூ⁴தேரத² கார்யஶக்தே-
ரபா⁴வ ஏவாஸ்தி விபந்நிதா³நம் ।

தோ³ஷம் தமாதௌ³ பரிஹ்ரு’த்ய ஶீக்⁴ரம்
குருஷ்வ கார்யக்ஷமமாத்மதே³ஹம் ॥ 149॥

அஸீமஶக்திர்நிஹிதா ஶிவேந
வ்யக்தௌ, விஜாநாதி நர: கத²ம் தாம் ।

ஸர்வேऽபி துல்யாவஸரம் லப⁴ந்தாம்
ப³லீயஸீத: பரமேஶ்வரேச்சா² ॥ 150॥।

விஜய: ப்ரக்ரு’தேரஸ்யா முக்²யம் லக்ஷ்யம் ந்ரு’ஜந்மந: ।
ந ஜாதோ மநுஜோ ஜாது க³ந்தும் ப்ரக்ரு’திதா³ஸதாம் ॥ 151॥
ஸஶ்ரத்³த⁴கர்மட²ஜநஸ்ய ஸஸீமபு³த்³‍த்⁴யா

விஜ்ஞாநபௌ⁴திகவிசாரவஶாலதாயா: ।
கர்தும் ஸமந்வயமஹம் ஹ்ரு’த³யம் ஸமீஹே

க³ம்பீ⁴ரமப்³தி⁴ரிவ யச்ச நபோ⁴ விஶாலம் ॥ 152॥
ஸுக²ம் நராணாம் புரதோऽப்⁴யுபைதி

ப்ராயோ விபச்சே²க²ரிதோத்தமாங்க³ம் ।
ப்ரயோஜநம் யஸ்ய ஸுகே²ந தஸ்மா-
த்ஸ தத்பர:ஸ்யாத்³விபதோ³ऽநுக³ந்தம் ॥ 153॥

கல்யாணமத்⁴யாத்மஸமாஜநீதி-
த்ரயேऽவலம்பே³த விஶுத்³த⁴பா⁴வம் ।

ஸர்வேஷு தே³ஶேஷ்வத²ஸர்வகாலே-

ஷ்வபி⁴ந்நதா ஸ்மாஸு ச பா³ந்த⁴வேஷு ॥ 154॥
(ஜ்ஞாநமஹிமா)
க³ம்யமுச்சதமம் தத்த்வம் ஜீவநஸ்ய ஶ்ருதம் ஸ்ம்ரு’தம் ।
தத்த்வமந்வேஷய ப்⁴ராத:! த்⁴ருவம் லாபோ⁴ ப⁴விஷ்யதி ॥ 155॥
ஜ்ஞாநம் பரம் ப்ரதிக்³ரு’ஹம் ப்ரவிஶேதி³தீத்த²ம்

சக்ரம் ப்ரவர்தயிதுமிச்ச²தி மாநஸம் மே ।
யேந ஸ்த்ரியஶ்ச புருஷாஶ்ச ஜக³த்யமுஷ்மிந் ।

ஸ்வாத்மேஷுநிர்ணயவிதி⁴ம் பரிபா⁴வயந்து ॥ 156॥

ஸ்வாமிவிவேகாநந்தோ³பதே³ஶத்³விஶதி:

(ஸேவாபா⁴வ:)

யதா²ஹம் பா⁴ரதீயோऽஸ்மி ததா²ஸம்ஸாரஸேவக: ।
ஸந்தே³ஹகல்பநாஜாலப்ரஸாரோऽத்ர நிரர்த²க: ॥ 157॥
(ஸதா³சார:)
ஆசாரவாந் ப⁴வ ஸுஹ்ரு’த்³ ப³லவாந்க்ரு’தாந்த-
ஸ்யாஹ்வாநதோऽபி க³தபீ⁴ரமலாந்தரஸ்த்வம் ।

வ்யர்தை²வ தா⁴ர்மிகவிவாத³பரம்பராऽऽஸ்தே
து³ஷ்கர்மஜாதமிதி காதரகார்யமேதத் ॥ 158॥

(ஸத்யம் உபகாரஶ்ச)
அபகாராது³பகாரோऽஸத்யாத³பி சாதிரிச்யதே ஸத்யம் ।
அநந்தகு³ணமேதத்க²லு யஸ்யாஸ்தே தஸ்ய ஜீவிதம் ஸப²லம் ॥ 159॥
(பா⁴ரதோந்நதி:)
பா⁴ரதாப்⁴யுத³யோऽவஶ்யம் ப⁴விதேஶவிதா⁴நத: ।
அருணோத³யவேலாஸாவுத்தா²தவ்யம் க³தா நிஶா! ॥ 160॥
(ப³லமஹத்தா)
ஶுஷ்காத்³ கீ³தாபாடா²த்பத³கந்து³ககே²லநம் து ப⁴த்³ரதரம் ।
ஶக்தேர்மஹத்யபேக்ஷா, கீ³தாபட²நம் ப⁴வேத்தத:ஸப²லம் ॥ 161॥
(வ்யக்திமஹத்தா)
ப்⁴ராதஸ்த்வமேஹி ப³லவாநநுபூ⁴ய “ஸோஹம்”
ப⁴ஸ்மீப⁴விஷ்யதி மநோமலிநத்வமஸ்மாத் ।

ஜாக³ர்தி ஶக்திரநிஶம் த்விஹ யா ப்ரஸுப்தா
த்வம் ச ப்ரசண்ட³த³லமூர்திரிவ ஸ்வயம் ஸ்யா: ॥ 162॥

(த³லிதவர்க:³)
ஶ்ரமிகா பா⁴ரதஸ்யைதே த³லிதாஶ்சிரகாலத:
அபூர்வகார்யகர்தாரோऽப்யஹம் தாநபி⁴வாத³யே ॥ 163॥
த³ரித்³ராணாம் குடீரேஷு பா⁴ரதம் வஸதி த்⁴ருவம் ।
பரமுந்நதயே தேஷாமஸ்மாபி⁴ர்வத கிம் க்ரு’தம் ? ॥ 164॥
ஸாம்ஸாரிகேஷு விஷயேதஷு ப⁴வந்த்யஸுஜ்ஞா

நி:ஸ்வா ஜநாஸ்தத³பி து³ர்ஜநதாவிஹீநா: ।

தே ஸந்தி ஶ்ரத்³த⁴ஹ்ரு’த³யாஶ்ச²லஶூந்யபா⁴வா
ஹிம்ஸாவிசாரரஹிதா ஹிதகார்யஸக்தா: ॥ 165॥

நிம்நா ஜநா ஜேத்ரு’நிபீட³நேந
த்ரஸ்தா:ஸ்வகீயைரவமாநிதாஶ்ச ।
சிராத்ஸ்வகார்யப்ரஸிதாஸ்ததா²பி

ஶ்ரமஸ்ய நாபு: ப²லமத்³ய யாவத் ॥ 166॥
(புராணாபி⁴மாந:)
கேசித்³வத³ந்த்யவநதே: கில காரணம் நோ

வ்யர்த²ம் மமத்வமதிபூர்வபரம்பராஸு ।
ஜ்ஞாதம் ப⁴யா பரமித³ம் விபரீதமேவ

த்யாக:³ புராணவிப⁴வஸ்ய மஹாந்ப்ரமாத:³ ॥ 167॥
(ஹநூமதா³த³ர்ஶ:)

ஸர்வதா³ஸ்து தவாத³ர்ஶோ ஹநூமாந்ப³லவாந்ஸுதீ: ⁴ ।
ஜீவிதம் மரணம் வாஸ்து ஸ ந த³த்⁴யௌ ஜிதேந்த்³ரிய: ॥ 168॥
(ஜ்ஞாநீ ப⁴க்தஶ்ச)
அகா³த⁴ப்ரேமஹ்ரு’த³யோऽத்³வைதாநுப⁴வவாந்ஸ்வயம் ।
ஜ்ஞாநீஶ்வரேண தாதா³த்ம்யவாம்ஶ்ச ப⁴க்தோ நிக³த்³யதே ॥ 169॥
நிந்த³கோ ஜ்ஞாநிநோ ப⁴க்தோ ஜ்ஞாநீ ப⁴க்தஸ்ய நிந்த³க: ।
த்³வாவப்யேதௌ மதௌ தூ⁴ர்தௌ ந பே⁴தோ³ ஜ்ஞாநிப⁴க்தயோ: ॥ 170॥
(ஈஶ்வர:)
யதீ³ஶ்வரஸ்ய ஸத்தாயாம் விஶ்வாஸோ வித்³யதே தவ ।
பதே³ பதே³ தத்ஸ்ம்ரு’தி:ஸ்யாத்ஸ்ம்ரு’திரேவேஶஸேவந ॥ 171॥
யதீ³ஶ்வர:ஸ்யாந்நரதே³ஹதா⁴ரீ

ஹாநிர்ப⁴வேத்கிம் தத³நந்தஶக்தே: ?
சைதந்யரூபஸ்ய ஶரீரலாபோ⁴

ந பா³த⁴க:ஸ்யாத்தத³நந்ததாயாம் ॥ 172॥
(ப⁴க்தி:)
ப⁴க்திநிரந்தரமஸௌ மநுஜாந்தரஸ்தா²
யா காமகாஞ்சநபிதா⁴நவஶாத³த்³ரு’ஶ்யா ।

தூ³ரீகுரு த்வமித³மாவரணம் க்ஷணேந
ஸ்வாந்த:ஸ்தி²தாத² ப⁴வதி ஸ்வயமேவ த்³ரு’ஶ்யா ॥ 173॥

(ப³ந்த: ⁴)
ஸௌவர்ணோ வாப்யாயஸோ வாஸ்து ப³ந்த⁴-
ஶ்ச்சே²த்³யோ, த்³வந்த்³வம் த்³வேஷராகா³த்³யபாஸ்யம் ।

ஹைமோ ப³ந்தோ⁴ऽப்யஸ்து துல்ய: கடோ²ரோ
தா³ஸோ தா³ஸ: பூஜிதஸ்தாடி³தோ வா ॥ 174॥

(முக்தி:)
அந்வேஷ்டவ்யா குத்ர முக்தி:ஸகே²!ஸா

லப்⁴யா நேஹாமுத்ர வா மாந்தி³ரே வா ।
ஶாஸ்த்ரக்³ரந்தே² வா ந மா து:³கி²தோ பூ⁴

ர்யஸ்மாதே³கஸ்த்வம் ததா³லம்ப³பூ⁴பி: ⁴ ॥ 175॥
(உபாஸநா)
அநுஷ்டா²நாநி ஶாஸ்த்ராணி ஸம்ப்ரதா³யாஸ்ததை²வ ச ।
ஸாக்ஷாத்காரஸ்ய ஸித்³‍த்⁴யர்த²ம் ஸாத⁴நாநீவ கேவலம ॥ 176॥
(அஹம்பா⁴வ:)

தே³ஹமாநஸஸம்யோகா³த³ஹம்பா⁴வோத்³ப⁴வோ ப⁴வேத் ।
“ஜாநாமீ”த்யுபலப்³தி⁴ஸ்து ப்ரமாணம் ஸ்யா”த³ஹம்”ஸ்தி²தௌ ॥ 177॥
(வேத³மஹத்தா)
த்³ரு’ஷ்டோ விரோதோ⁴ யதி³ வேத³வாக்யை:
ஶாஸ்த்ரம் புராணம் ந ப⁴வேத்ப்ரமாணம் ।

விஶ்வேऽத்ர வேதா³நநுபா⁴ஸிதம் ய-
ஜ்ஜாநீஹி வேதோ³த்³ப⁴வமேவ ஸர்வம் ॥ 178॥

(ஶிக்ஷாப்ரசார:)
ஶிக்ஷா-ஸம்ஸ்தா²-மாத்⁴யமேந ப்ரசார:
கர்தவ்ய:ஸ்யால்லோகஸாதா⁴ரணேந ।

க³த்வா பஶ்சாத்தைரித: ப்ரத்யகா³ரம்
போ³த்³த⁴வ்யா:ஸ்யுர்பா³ந்த⁴வா நிர்த⁴நாஸ்தே ॥ 179॥

(மூர்திபூஜா)
ஸாக்ஷாதி³யம் சேந்ந விமுக்திஹேது-

ஸ்ததா²பி நிந்த்³யா ந ஹி மூர்திபூஜா ।
அத்³வைதபோ³தா⁴க³மஸாத்⁴யஸித்³தி⁴-
யோக்³யம் மந:ஸா குருதே ஜநாநாம் ॥ 180॥

(அத்⁴யாத்மம்)
நரஸ்ய தி³வ்யாம் ப்ரக்ரு’திம் புரஸ்தா- 0
து³த்³தா⁴ர்ய்ய தஜ்ஜீவநகார்யவ்ரு’ந்தே³ ।

ப்ரவேஶநீயம் கத²மித்யுபாய:
ஸங்க்ஷேபதோ லக்ஷ்யமித³ம் மதீ³யம் ॥ 181॥

அத்⁴யாத்மதத்த்வவிப⁴வஸ்ய பு⁴வி ப்ரஸாரோ
நித்யம் விதே⁴ய இதி பா⁴ரதத⁴ர்மகார்யம் ।

யத்³க்³ரீக-ஹூண-ஶக-மோக⁴ல-துர்கயாநை:
ஸம்பீடி³தம் ப⁴வத³பி ஸ்தி²ரஸம்விதா³ஸ்தே ॥ 182॥

வைஜ்ஞாநிகாவிஷ்க்ரு’திமாத்ரமஸ்மிந்
கத²ம் ஜக³த்யர்ஹதி ஸப்⁴யதாக்²யாம் ।

மநுஷ்யஜாதௌ கியதீஶ்வரஸ்ய
வ்யக்தி: ப்ரமாணம் க²லு ஸப்⁴யதாயா: ॥ 183॥

ஆத்மாவ்யக்தப்³ரஹ்ம ஸர்வோऽபி பா³ஹ்ய:
ஸ்வாந்த:ஸம்ஸ்தோ² ய: ப்ரக்ரு’த்யந்தராய: ।

தம் ஸம்யம்ய ப்³ரஹ்மபா⁴வப்ரகாஶோ
லக்ஷ்யம் லோகே ஜீவநஸ்யோச்சமாஸ்தே ॥ 184॥

கர்மோபாஸ்திஜ்ஞாநசேதோஜயாநா-
மேகோபாயேநாத² வா தைரநேகை: ।

வ்யக்தீக்ரு’த்ய ஸ்வாத்மநோ தி³வ்யரூபம்
முக்தேர்லாப⁴ம் கர்துமர்ஹஸ்யநந்தம் ॥ 185॥

நய த்வம் மாமம்ப³! த்வரிதமதிதீ³ப்தம் பரபத³ம்
நிஶாநாதோ² யஸ்மிந்த்³யுமணிரபி க²த்³யோதஸத்³ரு’ஶ: ।

வ்ரு’தா²ஸ்வப்நாநேதாம்ஸ்திரய மம லீலாந்தஸமயே
விபி⁴த்³யேத³ம் தீ³ர்க⁴ம் நிக³ட³மது⁴நா மோசய ஸுதம் ॥ 186॥

வ்யஷ்டி: பரம் ப்³ரஹ்ம விபா⁴க³ ஶூந்யம்
மாயாவஶாதே³வ ப்ரு’த²க்த்வமேதி ।

மாயாபி சைகீப⁴விதும் ஸ்வபா⁴வா-
த்தத்³பே⁴த³ஶூந்யம் யததே ப்ரயாதும் ॥ 187॥

“அஹம்” பூர்ணஶக்திப்ரகாஶஸ்வரூபம்
ததா² பா⁴வநேயம் ஜநநை”ர்ஜ்ஞாந”முக்தம் ।

ஸ்வரூபம் து ஸாபேக்ஷமேதேந ஸித்³த⁴யே-
த³பேக்ஷாயுதா ஶுத்³த⁴ஸம்வித்க்ரு’த:ஸ்யாத் ?॥ 188॥

ஜ்ஞாநாதீதா பூர்ணதா ஸத்ஸ்வபா⁴வா
ஜ்ஞாநாஜ்ஞாநே பூர்ணதாம்ஶஸ்வரூபே ।

ஸாபேக்ஷத்வம் பூர்ணதாதோऽஸ்தி நீசை-
ரஜ்ஞாநேந ஜ்ஞாநமேதாத்³ரு’ஶம் ஸ்யாத் ॥ 189॥

ப³ந்த⁴நாத்ஸத³ஸதோர்விமோசநம்
முக்திரித்யபி⁴ஹிதா மநீஷிபி:⁴ ।

அஸ்து ஹைமமத²வாப்யயோமயம்
வஸ்துதஸ்து நிக³ட³ம் தது³ச்யதே ॥ 190॥

மாயா ஸாதி³ரநாதி³ர்வா ஸாந்தா ஸா வ்யஷ்டிரூபத: ।
ஸமஷ்டிரூபதோऽநந்தா ததா²நாதி³ஶ்ச மந்யதே ॥ 191॥
வஸ்த்வேகமேவ ந த்³வைதம் சைதந்யம் வாப்யசேதநம் ।
அஜ்ஞாநாக்²யா பரம் மாயா த்³வைதபே⁴த³கரீ ப⁴வேத் ॥ 192॥
ஆதௌ³ யதா³ஸ்யாத்³விஷயாக்ஷயோகோ³
ந த்³வைதபோ³த⁴ஸ்ய ததா³வகாஶ: ।

க்ஷணே த்³விதீயே ஸவிகல்பபா⁴நம்
ஸத்யாதி³ஸம்வித்க²லு நிர்விகல்பா ॥ 193॥

க⁴நாந்த⁴கார: பரிதோ விஸர்பந்
த்³ரு’ஷ்டிம் விலும்பந்நயமந்தமேது ।

ம்ரு’த்யோர்ந யந்ம்ரு’த்யுமதா²பி⁴லாஷ:

“ஸ்வ”-நாஶகோ நஶ்யது தீ³ர்க⁴ஶாந்த்யை ॥ 194॥
ஏகோ முக்த:ஸர்வவேத்³யஸ்ய வேத்தா,
நாம்நா ரூபேணாபி ஹீந:ஸமாந: ।

ஸாக்ஷீ ஸர்வஸ்வப்நஜாதஸ்ய பீ³ஜம்

24 sanskritdocuments.org



ஸ்வாமிவிவேகாநந்தோ³பதே³ஶத்³விஶதி:

மாயாதா⁴ரோ விஶ்வரூபோऽயமாத்மா ॥ 195॥
தாதோ மாதா புத்ரஜாயே ச மித்ரம்

ஸ்வப்நம் ஸர்வம் நாஸ்தி கிஞ்சித்³யதா²ர்த²ம் ।
யத்³யேகஸ்த்வம் க: பிதா கஶ்ச மித்ரம்

த்வத்தோ பி⁴ந்நம் நாஸ்தி ஸர்வம் த்வமேவ ॥ 196॥
ஆத்⁴யாத்மிகத்வம் க²லு ந:ஸமாஜே

ரக்தப்ரவாஹோऽமலஜீவநஸ்ய ।
ஓஜோऽந்விதோ யாவத³ஸௌ ப்ரவாஹோ

நிஷ்கண்டகஸ்தாவத³யஸ்ய பந்தா:² ॥ 197॥
ந கோऽப்யபா⁴வ: பரிபீட³யேந்நோ

த³ரித்³ரதா மாநஸது³ர்ப³லத்வம் ।
அத்⁴யாத்மத⁴ர்மாஶ்ரயதாஸ்தி யாவ-

ந்நாஶோந்முக²ம் ஸ்யாத்கிமு பா⁴ரதம் ந: ॥ 198॥
ஶுத்³தோ⁴ऽஸி பூர்ணோऽஸி ப³லாந்விதோऽஸி

யத³ஸ்தி பாபம் ந தவாஸ்தி கிஞ்சித் ।
தௌ³ர்ப³ல்யசிந்தா ந ஸகே² விதே⁴யா

ப்ரத்யாத்மஸம்ஸ்த²ம் ப³லமாவிரஸ்து ॥ 199॥
கதா³ப்யுச்சைர்க³ச்ச²ந்ஸமயஜலதே⁴ர்வீசிவஶதோ

லுட²ந்நீசைஸ்தூர்ணம் தத³பி நிஜதா⁴ராமநுஸரந் ।
இத: ஶ்ராந்தோ மாத:க்ஷணிகஸுக²து:³கா²த்மஜக³த-
ஸ்ததா²தூ³ராத்³ த்³ரஷ்டும் பரமபரதீரம் த்வபரத: ॥ 200॥

(ஜநதாஜநார்த³ந:)
த்வத்ஸம்முகோ² விவித⁴ரூபத⁴ரோ ய ஈஶ-

ஸ்தம் ஸந்த்யஜந்நு குஹ மார்க³யஸே வ்ரு’தை²வ ।
ய:ஸ்நேஹதத்பரமநா: க²லு ஜீவவ்ரு’ந்தே³
ஜாநாதி ஸேவிதுமஸாவநிஶம் பரேஶம் ॥ 201॥

(ஸ்வாமிஜீவநலக்ஷ்யம்)
ஜீர்ணம் வஸ்த்ரமிவ த்யஜாமி ஸுக²தஸ்தூர்ண ஸ்வகீயம் வபு:
பூர்ணம் கர்துமதா²பி கார்யமநிஶம் லோகே யதிஷ்யே து⁴வம் ।

யாவத்³ப்³ரஹ்மமயம் ஸமக்³ரமிதி ந ஜ்ஞாநம் ஜக³த்யாம் ஜநை:

ஸ்வாமிவிவேகாநந்தோ³பதே³ஶத்³விஶதி:

தாவத்ப்ரேரயிதும் ப்ரயத்நபரதா மந்யே மதீ³யம் தப: ॥ 202॥
(ஸமர்பணம்)
ஸ்வாமிஶப்³தை³ர்விரச்யேத³ம் நவ்யம் ஶ்லோகஶதத்³வயம் ।
த்வதீ³யம் வஸ்து ப⁴க³வந்! துப்⁴யமேவ ஸமர்பயே ॥ 203॥
இதி ஸாஹித்யாசார்ய-ஏம்0ஏ0-ப⁴ண்டா³ரகரோபாஹ்வ த்ர்யம்ப³கஶர்மணா
விரசிதா ஶ்ரீஸ்வாமிவிவேகாநந்தோ³பதே³ஶத்³விஶதீ ஸமாப்தா ।

